
Nityanandasvamivirachitam Ruchira Stotram

நித்யாநந்த³ஸ்வாமிவிரசிதம் ருசிரஸ்தோத்ரம்

(தோடகவ்ரு’த்தம்)
பரமாத்³பு⁴த-தி³வ்யவபூ ருசிரம்
ருசிரேங்க்⁴ரிதலேங்கு³லயோ ருசிரா: ।
நக²மண்ட³லமிந்து³நிப⁴ம் ருசிரம்
ருசிராதி⁴பதே ரகி²லம் ருசிரம் ॥ 1॥
ப்ரபதே³ ருசிரே ப்ரஸ்ரு’தே ருசிரே
ம்ரு’து³ ஜாநுயுக³ம் ருசிரம் ருசிரம் ।
கரிஹஸ்த-நிபோ⁴ருயுக³ம் ருசிரம்
ருசிராதி⁴பதே ரகி²லம் ருசிரம் ॥ 2॥
கடிபுஷ்ட-நிதம்ப³யுக³ம் ருசிரம்
நதநாபி⁴கஜம் ஜட²ரம் ருசிரம் ।
ம்ரு’து³லௌ ஸ்தநநீலமணீ ருசிரௌ
ருசிராதி⁴பதே ரகி²லம் ருசிரம் ॥ 3॥
ஹ்ரு’த³யம் ருசிரம் ப்ரு’து²துங்க³முர:-
ஸ்த²லமம்ஸயுக³ம் ருசிரம் ருசிரௌ ।
கரபௌ⁴ கரகஞ்ஜதலே ருசிரே
ருசிராதி⁴பதே ரகி²லம் ருசிரம் ॥ 4॥
பு⁴ஜத³ண்ட³-யுக³ம் ருசிரம் சிபு³கம்
விது⁴மோத³கரம் வத³நம் ருசிரம் ।
ரஸநா ருசிரா த³ஶநா ருசிரா
ருசிராதி⁴பதே ரகி²லம் ருசிரம் ॥ 5॥
ஜலஜோபம-கண்ட²ஶிரோ ருசிரம்
திலபுஷ்ப-நிபா⁴ ஸுநஸா ருசிரா ।
அத⁴ரௌ ருசிராவலிகம் ருசிரம்
ருசிராதி⁴பதே ரகி²லம் ருசிரம் ॥ 6॥

அருணே சபலே நயநே ருசிரே
ஸ்மரசாபநிபே⁴ முநி-ஶாந்திகரே ।
ப்⁴ருகுடீ ருசிரே ஶ்ரவணௌ ருசிரௌ
ருசிராதி⁴பதே ரகி²லம் ருசிரம் ॥ 7॥
ஹரிசந்த³ந-சர்சித-மங்க³மலம்
திலகம் ருசிரம் குஸுமாப⁴ரணம் ।
ப³ஹுஶஸ்திலகா ருசிராஶ்சிகுரா
ருசிராதி⁴பதே ரகி²லம் ருசிரம் ॥ 8॥
ஸிதஸூக்ஷ்ம-க⁴நம் வஸநம் ருசிரம்
முநிரஞ்ஜநகம் வசநம் ருசிரம் ।
அவலோகந-மாப⁴ரணம் ருசிரம்
ருசிராதி⁴பதே ரகி²லம் ருசிரம் ॥ 9॥
ஸ்நபநம் ருசிரம் தரணம் ருசிரம்
ப⁴ரணம் ருசிரம் ஶரணம் ருசிரம் ।
ரமணம் ருசிரம் ஶ்ரவணம் ருசிரம்
ருசிராதி⁴பதே ரகி²லம் ருசிரம் ॥ 10॥
கத²நம் ருசிரம் ஸ்மரணம் ருசிரம்
மநநம் ருசிரம் ஸ்தவநம் ருசிரம் ।
விநயோ ருசிரோ க⁴டநம் ருசிரம்
ருசிராதி⁴பதே ரகி²லம் ருசிரம் ॥ 11॥
அஶநம் ருசிரம் முக²வாஸ இஹா-
சமநம் ருசிரம் நமநம் ருசிரம் ।
ஜலபாநமஹோ ருசிரம் ஶயநம்
ருசிராதி⁴பதே ரகி²லம் ருசிரம் ॥ 12॥
க³மநம் ருசிரம் த³மநம் ருசிரம்
ஶமநம் ருசிரம் ஜபநம் ருசிரம் ।
தபநம் ருசிரம் யஜநம் ருசிரம்
ருசிராதி⁴பதே ரகி²லம் ருசிரம் ॥ 13॥
ஹவநம் ருசிரம் யமநம் ருசிரம்

ப⁴ஜநம் ருசிரம் த்யஜநம் ருசிரம் ।
ப⁴வநம் ருசிரம் ஸத³நம் ருசிரம்
ருசிராதி⁴பதே ரகி²லம் ருசிரம் ॥ 14॥
ஜநநீ ருசிரா ஜநகோ ருசிர:
ஸ்வஜநா ருசிரா முநயோ ருசிரா: ।
ப³டவோ ருசிரா: பத³கா³ ருசிரா
ருசிராதி⁴பதே ரகி²லம் ருசிரம் ॥ 15॥
அவநம் ருசிரம் ருசிரம் ரசநம்
ஹரணம் ருசிரம் ருசிரம் கரணம் ।
பட²நம் ருசிரம் ருசிரம் ரடநம்
ருசிராதி⁴பதே ரகி²லம் ருசிரம் ॥ 16॥
வயுநம் ருசிரம் த்³ரட⁴ப⁴க்திவிரா-
க³ஸதா³சரணம் ருசிரம் ருசிரா: ।
பரிஷந் நிஜப⁴க்தஜநா ருசிரா
ருசிராதி⁴பதே ரகி²லம் ருசிரம் ॥ 17॥
ஹரிக்ரு’ஷ்ண முதா³ர-மநந்தமஜம்
ப்ரணதார்திஹரம் ஜலதா³ப⁴தநும் ।
கருணார்த்³ரத்³ரஶம் வ்ரு’ஷப⁴க்திஸுதம்
நமநம் வித³தே⁴ ஸுசிரம் ருசிரம் ॥ 18॥
இத³மர்த²ப்⁴ரு’தம் முநி-நித்யக்ரு’தம்
ருசிரம் ஸ்தவநம் ஜநதா-பவநம் ।
ஶ்ருதமாத்ர-மநோமல-நாஶகரம்
ஜந-தாபஹரம் ப⁴வதீஷ்டகரம் ॥ 19॥
இதி ஶ்ரீநித்யாநந்த³ஸ்வாமிவிரசிதம் ருசிரஸ்தோத்ரம் ஸம்பூர்ணம் ।

